
ДЗЕНЬ ЧУЖЫНЦАЎ

Праяўляючы гасціннасць

Экзотыка
Тысяча гадоў беларускай 

дзяржаўнасці – гэта тысяча 
гадоў беларускай культуры і ты-
сяча гадоў ваенных змаганняў. 
З’яўленне тыранічнай дзяржавы 
на Усходзе прадвызначыла ўсю 
беларускую гісторыю . Больш як 
за два вякі беларускі этнас быў 
вымушаны знаходзіцца пад прыг-
нётам Расейскай каланіяльнай 
імперыі.   За гэты доўгі час была 
разбурана беларуская дзяржава 
– Вялікае Княства Літоўскае пе-
растала існаваць. Уся наша тэры-
торыя была забрана пад Расею. 
Знішчэнне беларускай дзяржавы і 
ліквідацыя Вялікага Княства стала 
паваротным этапам у лёсе белла-
рускага народа і лёсе Еўропы, бо 
прывяло да вялікіх войнаў. Была 
разбурана канфедэратыўная дзяр-
жава – Рэч Паспалітая, якая вы-
конвала ролю буфера. Ужо нічога 
не стаяла паміж Заходняй Еўропай 
і ваеннай Расеяй, не існавала 
ніякай магутнай тэрыторыі і 
дзяржаўнай сілы. Расея прыйш-
ла да такога становішча ў выніку 
мэтанакіраванай палітыкі, а За-
ходняя Еўропа з тыповай для сябе 
прагматычна-эгаістычнай пазіцыі. 
Захад заўсёды падтрымліваў 
перспектыўна мацнейшы бок не-
залежна ад таго, хто захапіў уладу 
ў Расеі. Занадта дорага давяло-
ся заплаціць і Захаду і Усходу за 
сваю гвалтоўную палітыку. Чар-
говы падзел Еўропы ў 30-40 гадах 

мінулага стагоддзя прывёў да Дру-
гой Сусветнай Вайны, галоўнымі 
агрэсарамі якой з’яўляліся 
сталінская Расея і гітлераўская 
Нямеччына. Апынуўшыся паміж 
молатам і накавальняй, беларускі 
народ зноў зрабілі закладнікам 
чужынскіх разборак. Акупанты з 
абоіх бакоў на нашай тэрыторыі 
выкарыстоўвалі тактыку выпа-
ленай зямлі: самымі варварскімі 
метадамі знішчалі ні ў чым не 
павіннае цывільнае белару-
скае насельніцтва. Масква пад 
кіраўніцтвам камуністычнага пад-
полля і спецслужбаў ( НКВД ) зага-
няла мірных людзей у гэтак званыя 
партызаны. А нямецкія карнікі ў 
адказ палілі беларускія вёскі раз-
ам з людзьмі, калі знаходзілі ля 
населеных пунктаў хаця б аднаго 
забітага нягеглага абозніка. Вай-
на была вельмі ўдала выкарыста-
на сталінскімі бальшавікамі для 
таго, каб масавым людабойствам 
вынішчыць беларусаў як нацыю. 
Вядомы той факт, калі ў 1944 
годзе ( пасля заняцця Беларусі 
савецкімі войскамі) ўсіх нашых 
хлопцаў мабілізавалі ў савец-
кую армію і амаль без абучэння 
адразу накіравалі на перада-
вую. Нават зброю давалі не ўсім. 
Іх гналі на нямецкія кулямёты, 
а калі хто адступаў назад – тых 
сустракаў агонь энкавэдзісцкіх  
“заградатрадаў”. Па даных су-
часных расейскіх гісторыкаў 

загінула дзесьці ад 250 да 300 
тысяч навабранцаў з Беларусі. 
І не прыдзярэшся: маўляў, 
загінулі ў барацьбе з нямецка-
фашысцкімі захопнікамі. Не са-
крэт, што тыя ж энкавэдэшнікі 
вынішчалі без суда і следства 
самых здольных беларускіх 
камандзіраў партызанскіх 
атрадаў і правакавалі немцаў на 
спаленні беларускіх вёсак. Гэтая 
палітыка была падоўжана і пас-
ля вайны. Пазачынялі беларускія 
школы. Выхаласцілі літаратуру і 
мастацтва. Выгналі беларускую 
мову з афіцыйнага ўжытку. Над 
скошаным пакаленнем арда 
азіяцкіх наглядчыкаў сачыла, каб 
нічога не паднялося, каб нічога 
не вырасла беларускага. Аднак 
нацыяналізм – гэта бадай, што,  
самая жывучая з’ява на свеце. 
У 1991 годзе Савецкая Імперыя 
абрынулася, як струхлелы калгас-
ны хлеў. Дэспатычная дзяржава, 
створаная расейскімі камуністамі 
для варварскага эксперыменту 
над чалавекам і чалавецтвам пе-
растала існаваць. У якасці бала-
сту адноўленыя нацыянальныя 
дэяржавы атрымалі ад імперыі 
сотні мільёнаў людзей савецкай 
папуляцыі, якія не змаглі прыста-
савацца да ўмоваў жыцця ў сва-
бодным грамадстве. Людзі-зомбі, 
цалкам злепленыя з савецкіх 
коміксаў, былі прывучаны не жыць 
як нармальныя людзі, а толькі вы-

жываць ва ўмовах таталітарнай 
дзяржавы. Наша Беларусь атры-
мала самы страшны ўдар імперыі 
– на тэрыторыю маладой краіны 
хлынуў некантраляваны паток 
эміграцыі з адной шостай часткі 
свету. Менавіта гэты чалавечы 
матэрыял аказаўся той глебай, 
на якім павырасталі постсавецкія 
дыктатарскія  рэжымы.  Незалеж-
насць аказалася пад пагрозай.  
Расея, якая цалкам апынулася ў 
руках спецслужбаў,  мяркуе рас-
пачаць новы паход на Еўропу. Дэ-
макратыя ў ёй скончылася, нават 
не пачаўшыся. Марыянеткі для 
Крамля знайшліся хутка.  Злавес-
ную ролю тут адыгралі шалёныя 
газа-нафтадаляры. Даляраў у 
расейскай алігархіі цяпер мно-
га, яны не ведаюць, дзе іх прыт-
кнуць. Далі вось былому  дырэк-
тару саўгаса некалькі дзесяткаў 
мільярдаў даляраў на рэанімацыю  
савецкай бюракратыі на Беларусі. 
Прывязаць, прыкаваць беларусаў 
да імперскіх амбіцый “старэйшага 
брата” – гэта была, ёсць і будзе ў 
будучым палітыка Масквы. Каб 
знішчыць нацыянальную свя-
домасць беларускага народа, 
прамаскоўскі рэжым прыдумаў 
міф пра дзень незалежнасці. Дата 
3 ліпеня – чарговая прапаганды-
ская акцыя, рэклама расейскіх 
захопніцкіх войнаў. 

Аляксандр Шчамлёў.

Не хлебам адзіным жыве 
чалавек. Безумоўна, узровень 
жыцця людзей найперш зале-
жыць ад стваральнай працы 
на прадпрыемствах. Аднак для 
паўнавартаснага жыцця жыха-
рам раёна патрэбна развіццё 
сацыяльна-культурнай сферы. У 
рамках прынятай Урадам прагра-
мы адраджэння і развіцця вёскі 
прыняты меры па будаўніцтву 
культурных устаноў. Істотную 
падтрымку па будаўніцтву гэтак 
званых аграгарадкоў наш раён 
атрымаў з рэспубліканскага бюд-
жэту.  Адноўлены і пераведзены 
на якасна новы ўзровень аб’екты 
сацыяльна-культурнага прызна-

чэння. Напрыклад, у стадыі за-
вяршэння работы па ўзвядзенню 
Лаўжанскага сельскага Дома 
культуры ў аграгарадку Мікіціха. 
Нарэшце збыліся мары вяскоўцаў 
аб новым клубе. А сутнасць спра-
вы ў тым, што будаўніцтва гэтага 
культурнага аб’екта пачалося 
яшчэ ў канцы 80-х гадоў двац-
цатага стагоддзя. Але планы 
не былі здзейснены: пачалася 
перабудова, затым распалася 
савецкая дзяржава, а распача-
тае будаўніцтва ператварылася 
ў помнік доўгабуду. Навейшая 
гісторыя пасёлка Мікіціха пача-
лася пасля таго, як там пабываў 
высокі госць – кіраўнік урада С. 

У нашым раёне існуе нямала мясцін, дзе 
захавалася прыгожыя і некранутыя прырод-
ныя краявіды. У такіх мясцінах адчуваецца 
патаемная цнатлівасць, гармонія чалавека 
і прыроды. Тут можна адпачыць душой, а 
цішыня і спакой гоняць прэч усе жыццё-
выя клопаты і турботы. Тым больш, што ў 
апошні час палітыка дзяржавы накіравана 
на развіццё аграэкатурызму ў рэгіёнах. 
Мінула крыху больш года, як на высокім 
беразе Дзвіны ў вёсцы Чэрчыцы працуе 
аграэкасядзіба “Прыдзвінскі край”.  Гаспа-
дыня сядзібы Лідзія Мікалаеўна Пацябенька 
прамае гасцей з Германіі і Галандыі, Швецыі 
і ЗША. Але асноўная маса адпачываючых – 
расіяне, турысты з Балтыі і жыхары Беларусі. 
Адпачываючы можа падзівіцца на мясцовую 

прыгажосць, адчуць старадаўні сялянскі 
побыт, павудзіць рыбу, схадзіць у лес. Ёсць 
пясчаны пляж на беразе Дзвіны, дзе можна 
купацца і пакатацца на лодках. Садавіну і 
гародніну на абед збіраюць з уласнага ага-
рода. Пры гэтым некаторыя замежныя госці 
вырашылі самі паспрабаваць касіць траву і 
палоць агарод. Для тых, хто хутка знябыўся 
па цывілізацыйных камунікацыях распачалі 
будаўніцтва новага гасцявога доміка, абста-
ляванага спадарожнікавым тэлебачаннем 
і сістэмай Інтэрнэт. На будучае плануюць 
набыць два катэры і пабудаваць трэцюю 
лазню. А наведвальнікі сядзібы пакідаюць 
у кнізе водгукаў толькі ўдзячныя словы пра 
гасціннасць гаспадыні. 

С. Горкі.

http://haradok.belarda.org - сайт нашага рэгіёна

новая ўстанова

Аб’явА
Каб атрымліваць кожны 

нумар газеты «Світанак» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя газеты «Світа-
нак»  змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

Калі парушаны вашы пра-
вы спажыўца, працаўніка, 
то даем эфектыўныя па-
рады па абароне права і по-
шуку бясплатных юрыстаў. 
Звяртайцеся на адрас газе-
ты «Світанак».

На фестывалі “Славянскі базар” у 
Віцебску звычайна адбываюцца  кон-
курсы артыстаў, якія паходзяць родам 
са славянскіх краін. А ў якасці гасцей 
запрашаюць выхадцаў з далёкіх, часта 
самых экзатычных краінаў. У савецкага 
беларуса душа намнога шырэй, чым у 
яго старэйшага брата-русіча. Гасціннасць 
і дружалюбнасць савецкіх людзей да 
іншаземцаў не ведае ніякіх межаў. Таму 
і з’язджаюцца на “Славянскі базар” госці 
з самых занядбаных краін трэцяга свету 
Азіі і Лацінскай Амерыкі На гэты раз у наш 
раён завітала в’етнамская дэлегацыя з 19 
чалавек, якую ўзначаліў намеснік міністра 
культуры В’етнама Даа Донг Хоан. У склад 
дэлегацыі ўваходзілі артысты Нацыяналь-
нага дзяржаўнага тэатра песні і танца. 
На сцэне Шумілінскага Дома культуры 
госці з паўднёва-азіяцкай краіны далі 
канцэрт. Калектыў в’етнамскіх артыстаў 
прадставіў праграму пад назвай “Зялё-
ны бамбук”. Галінкі бамбуку з’яўляюцца 
адным з сімвалаў в’етнамскага народа. 
Бамбук часта сустракаецца ў мастацкіх 
творах, прымаўках, выразах. Шумілінскія 
гледачы былі ў захапленні ад гукаў не-
звычайных інструментаў: адны з іх былі 
подобнымі на флейты, другія на ксілафон 
з бамбукавымі палачкамі. Зачаравала і 
харэаграфічныя нумары: гібкія маладыя 
дзяўчаты і спрытныя хлопцы ў адмысло-
вых яркіх нацыянальных уборах паказалі 
сапраўднае свята ўраджаю рысу. Кіраўнікі 
раёна ў сваю чаргу пазнаёмілі візіцёраў 
з музеем Обальскага падполля. Напэўна, 
в’етнамцы зразумелі барацьбу беларусаў 
з нямецкімі акупантамі на прыкладах 
сваёй гісторыі. В’етнамаскаму народу 
даводзілася шмат ваяваць за сваю не-
залежнасць з кітайскімі, французскімі 
і амерыканскімі каланізатарамі. А што 
найбольш здзівіла гасцей з індакітайскага 
паўвострава, дык гэта наша беларуская 
прастора. І невыпадкова: у маленькай 
краіне В’етнам пражывае 85 мільёнаў ча-
лавек. На заканчэнне сустрэчы начальнік 
аддзела культуры райвыканкама А. Ф. 
Мацвяйчук уручыў гасцям сувеніры. 
В’етнамскае прадстаўніцтва ў гэтым годе 
ўпершыню мела месца на “Славянскім ба-
зары”.  Шумілінцы спадзяюцца, што ў на-
ступным годзе да іх завітаюць яркія арты-
сты з далёкай краіны.

У. Арэшкін.

НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
 дачакаецца
Залацiстага,
 яснага дня! 
М. Багдановiч.

С. Сідорскі.  На рэканструкцыю 
Палаца культуры было выдзе-
лена два мільярды 418 мільёнаў 
рублёў, а на добраўпарадкаванне 
тэрыторыі і афармленне фаса-
да пайшло яшчэ 1, 5 мільярда. 
Сельскі Дом культуры – гэта ася-
родак духоўнасці на вёсцы. Новы 
будынак культурнай установы 
стаў візітнай карткай Мікіціхі.  У 
ім месціцца бібліятэка, філіял 
дзіцячай школы мастацтваў, клуб. 
Клуб мае глядзельную залу на 
300 месцаў, утульныя кабінеты, 
прасторную танцавальную 
залу. У дадатак прадугледжана 
філарманічная  пляцоўка. З дня 
на дзень чакаюць адкрыццё сель-
скага Дома культуры самадзей-
ныя артысты, якія  жывуць і пра-
цуюць на тэрыторыі  Лаўжанскага 
сельсавета. Творчыя людзі тут 

аб’ядналіся ў народны сямейны 
ансамбль “Забава”, танцаваль-
ны, вакальны і тэатральныя ка-
лектывы. Акрамя таго, паступілі 
сродкі для набыцця музычных 
інструментаў, сучаснай кінавідэа 
і гукавой апаратуры – агульная 
сума склала 28 мільёнаў рублёў. 
Не сакрэт, што такі цэнтр культуры 
ў сельскім пасёлку Мікіціха ( тут 
пражываае каля тысячы жыхароў 
) удалося пабудаваць дзякую-
чы праграме па адраджэнню 
сяла. Насельнікам пасёлка выпаў 
шанс як мага больш змястоўна 
і цікава  праводзіць свой воль-
ны час. Наперадзе яшчэ шмат 
мерапрыемстваў, якія дапамо-
гуць кожнаму чалавеку закласці 
надзейны падмурак упэўненасці ў 
заўтрашні дзень.

А. Шумскі.

ПАЛЕПШЫЦЬ 
ЖЫЦЦё ЛюДЗЕй

Сярэдняя зарплата па раёну за чэрвень
Па асноўных галінах сярэдняя заработная плата склала:

Прамысловасць                                                                 698733
Сельская гаспадарка                                                       652177
Будаўніцтва                                                                                  1066977
Гандаль і грамадскае харчаванне                              665465
Жыллёва-камунальная гаспадарка                           736291

Павялічылі 
аб’ёмы 

Канстытуцыйны статус Рэспублікі 
Беларусь як суверэннай прававой 
дзяржавы (падзел улад у дэмакратыч-
най дзяржаве) прадугледжвае захаване 
стабільнасці і грамадзянскай згоды. Гэта 
і ёсць на сённяшні дзень важнейшая 
функцыя выканаўчых органаў улады. 
А каб захаваць стабільнасць у дзяржа-
ве, альбо на крайні выпадак, бачнасць 
ухваленай чыноўнікамі ад прэзідэнцкай 
вертыкалі стабільнасці, былі створаны 
спецыяльныя групы. Чальцы гэтак зва-
ных інфармацыйна-прапагандысцкіх 
груп райвыканкама, сельскіх Саветаў 
дэпутатаў выступаюць у працоўных 
калектывах прадпрыемстваў і 
арганізацый, а таксама па месцы 
жыхарства насельніцтва. Нядаўна 
ў Сіроцінскім сельсавеце адбыўся 
дзень работы з насельніцтвам. Чальцы 
інфарамацыйнай групы ладзілі сустрэчу 
з мясцовым насельніцтвам. Былі заслу-
ханы пытанні, якія ставіць само жыццё. 
Найчасцей гэта дробязныя жыццёвыя 
праблемы, ці наўпрост прыватныя пры-
ватныя просьбы. Безумоўна, падобныя 
з’явы ўзнікаюць з-за нядобрасумлен-
ных адносінаў да сваіх абавязкаў адпа-
ведных службаў. Пры гэтым мясцовыя 
насельнікі спадзяюцца, што калі яны 
звяртаюцца ў больш высокія кабінеты, 
то іх набалелыя пытанні будуць выра-
шаны станоўча ў кароткі тэрмін. Справы 
даходзяць да камедыйных прыкладаў. 
Жыхары вёскі Мосарава слёзна прасілі 
выязных прапагандыстаў з райвыкан-
кама дапамагчы вярнуць пустыя мяхі з 
пад здадзеных яблыкаў, якія засталіся 
ў магазіне яшчэ з мінулага года. Няўжо 
ў гэтым выпадку павінны ўмяшацца 
прадстаўнікі раённай улады, каб вяр-
нуць пустую тару сдатчыкам аб нядбай-
ных прадаўцоў? А калі работнікі магазіна 
так сябе паводзяць на дзяржаўнай 
службе, то чаму яны дагэтуль не зволь-
нены? Нямала нерваў псуюць людзям 

вечныя спрэчкі малаказдатчыкаў з 
лабарантамі па пытаню тлустасці мала-
ка. Каторы год у Зямцах ідзе валакіта 
па гэтай праблеме, і ніхто не ў стане 
яе вырашыць.  Скардзіліся вяскоўцы 
і на дрэнныя дарогі. У тых жа Зямцах 
патрабуюць рамонту пад’езды да фер-
мы, неабходна грэйдзіраваць дарогі 
ў Філіпенках, Чысцях, Грабніцы, Гры-
шанах. Шмат нараканняў ад жыхароў 
на работу аўталаўкі. Пакупнікоў вёсак 
Мазурына, Сянькова і Грады не зада-
вальняе сціплы асартымент тавараў. 
Кіраўнікі прагандысцкай групы 
заверылі людзей, што скаргі жыхароў 
будуць узяты пад кантроль і пасля да-
датковага вывучэння будуць прыняты 
адпаведныя меры. Тольк наўрад ці былі 
шчырымі ідэолагі вертыкалі бюракра-
тычнага рэжыму А. Лукашэнкі. Ды і ад-
куль быць таму адкрытаму і сур’ёзнаму 
падыходу да дзяржаўнай службы, калі 
паміж уладай і народам няма зварот-
най сувязі. Сцэнарый работы цяпераш-
няй улады добра знаёмы з часоў пана-
вання  савецкай бюракратыі. Замест 
інстытуцыянальнага дыялогу паміж 
выбаршчыкамі і выканаўчай галіны 
ўлады грамадству прапаноўваецца яго 
імітацыя і прафанацыя ў выглядзе пу-
стых мерапрыемстваў. Ва ўнутранай 
палітыцы цяперашняя ўлада не мае і 
не  можа мець рэалістычных прапаноў 
пераадолення крызісу. Ды і наогул, на-
вошта чыноўнікам нешта рабіць для 
народа, калі яны не выбіраюцца на па-
саду насельніцтвам прамым тайным 
галасаваннем? Выхад адзіны: трэба 
правесці сур’ёзныя і глыбокія рэформы 
ў органах дзяржаўнага кіравання. А для 
гэтага трэба адмяніць выбарчы кодэкс 
савецкай бюракратыі і ўвесці новы, які 
поўнасцю адпавядаў бы дэмакратыч-
ным нормам еўрапейскіх краін. 

А . Шумскі.

Два гады таму на 
шумілінскім філіяле 
ААТ “Малако” устанавілі 
новае абсталяван-
не. Замежнае абста-
ляване аўстрыйскай 
вытворчасці дапамагло 
прадпрыемству знач-
на павысіць прадук-
цыйнасць працы. За 
студзень-травень бягу-
чага года на сырзаводзе 
перапрацавалі 11,9 тон 
малака, а за адзін дзень 
перапрацоўваюць каля 
90 тон малака. Палеп-
шылася і якасць сыроў. 
З пачатку гэтага года вы-

раблена 911 тон сыроў 
дзесяці гатункаў. Асвоілі 
выпуск сыроў у вакуум-
ных упакоўках дробнай 
фасоўкі.  Павысіліся сма-
кавыя якасці сыру, больш 
прыглядным стаў знешні 
выгляд. І гэта яшчэ не 
ўсё. Да ўжо вядомых 
шумілінскім пакупнікам 
гатункаў сыроў дадаліся 
і новыя – “Кастрамскі” і 
“Пашэхонскі”.  З’явіліся і 
новыя рынкі збыту. Прак-
тычна ва ўсіх віцебскіх 
прадуктовых  магазінах 
можна набыць шумілінскі 
сыр “Галандскі”, “Расійскі”, 

“Беларусь” і іншых 
гатункаў. Карыстаец-
ца попытам прадукцыя 
філіяла ў Магілёве, По-
лацку, Менску. Марке-
тынгавая служба выву-
чае попыт на прадукцыю, 
дзейнічае па галоўнаму 
рыначнаму прынцыпу – 
увесь сыр павінен быць 
прададзены. Пакупніка 
шукаюць з дапамогай 
рэкламы, выязных дэ-
густацый у магазінах. 
Купляюць сыр і расіяне 
– у асноўным Масква і 
Санкт-Пецярбург.  

Я. Вайтовіч.

СЬВIТАНАК

Яшчэ напрыкан-
цы траўня на чарговым 
пасяджэнні прэзідыума 
райсавета ішла гаворка 
аб занятасці падлеткаў. 
Падчас летніх канікулаў 
раённым уладам трэба 
было паклапаціцца пра 
тое, як і чым заняць на-
шых школьнікаў. Каб 
яны не проста бязмэтна 
праводзілі свой адпачы-
нак, але і мелі права выба-
ру. Або бадзяцца па вуліцах 
у пошуках прыгодаў ці на-
адварот, суткамі сядзець 
за маніторам кампутара. А 
можна дапамагчы падлетку 
дзе-небудзь падзарабіць 
хаця б на новыя красоўкі. 
На жаль, прадпрыем-
ствы і аргнізацыі раёна і 
тады і зараз аказаліся не 
гатовымі даць школьнікам 
аплачваемы занятак. Ніхто 
з кіраўнікоў не захацеў 
вазіцца з дзецьмі, асабліва 
ў райцэнтры. Да таго ж у 
працоўным заканадаўстве 
шмат абмежаванняў па 
прыцягненню дзіцячай 
працы. Трэба было шу-
каць новыя падыхо-
ды. Калі ў мінулым год-
зе 80 старшакласнікаў 
сельскіх школ працавалі 
дапамагалі мясцовым га-
спадаркам апрацоўваць 
збожжа на таках, то ця-
пер сітуацыя зусім іншая. 
Змянілася тэхналогія сель-

гасработ – стала больш 
аўтаматызаванай, ды і коль-
касць пасяўных плошчаў 
скарацілася. Адышла ў 
мінулае і тая практыка, 
калі школьнікі збіралі ле-
кавыя травы, макулату-
ру, металічны лом. Цэны 
ў райспажыўтаварыстве 
сталі сімвалічныя, няма 
стымулу, ніхто не хоча 
працаваць за капейкі. З 
экалагічнай акцыяй такса-
ма нічога не атрымалася. 
Правалілася ініцыятыва 
райкама БРСМ па сбору 
пластыкавых бутэлек. Не 
знайшлося грошай ні ў ма-
ладзёжных арганізацый, 
ні ў нарыхтоўшчыкаў 
райспажыўтаварыства. Ад-
нак не ўсё так змрочна. Сёе-
тое па праграме другаснай 
занятасці ў нашым раёне 
ўжо зроблена. Выручыў 
Фонд сацыяльнай абароны 
насельніцтва: раённаму ад-
дзелу адукацыі пералічылі  
40 мільёнаў рублёў. Пасля 
гэтага ў сямі школах раё-
на і цэнтры пазашколь-
най работы працавала 79 
вучняў. Рабяты займаліся 
добраўпарадк аваннем 
тырыторыі школ і вё-
сак, вырошчвалі кветкі, 
фарбавалі абсталяванне 
на спартыўных пляцоўках, 
клеілі шпалеры ў класах. У 
СШ № 1 дзеці займаліся ра-
монтам мэблі.  У крывасель-

скай і Навікоўскай школах 
шасцёра старшакласнікаў 
высякалі хмызняк уздоўж 
вясковых вуліц, прыбіралі 
смецце, даглядалі клум-
бы, наводзілі парадак на 
грамадзянскіх могілках. 
Па словах намесніка 
начальніка ўпраўлення 
па працы, занятасці і са-
цыяльнай абароне Н. 
М. Шышко, навучэнцы 
пачалі звяртацца да іх з 
просьбамі аб уладкаванні 
на работу яшчэ ў траўні. 
Вырашыць пытанне на 
поўніцу, аднак, не ўдалося.  
Першымі прынялі меры 
па праграме другас-
най занятасці кіраўнікі 
Каўлякоўскага і Обальскага 
сельвыканкамаў, некалькі 
школьнікаў прыняў на 
працу райбыткамбінат. 
Безумоўна, што другасная 
занятасць падлеткаў – гэта 
таксама рынак працы. А 
рэальнае становішча на 
рынку працы пакуль што 
далёкая ад ідэальнага. Па 
ўсяму відаць, што дэпутацкі 
корпус раённага і сельскіх 
Саветаў па праблеме за-
бяспячэння занятасці 
насельніцтва занялі даволі 
пасіўную пазіцыю. Дагэ-
туль мала хто выказаў 
цікавых ідэй і прапаноў па 
паляпшэнню рынку працы 
ў нашым раёне. 

А. Прылуцкі.

Права чалавека на працу зацверджана Канстытуцыяй, як адна з найважнейшых 
сацыяльных гарантый. Рэалізаваць свае магчымасці, прынесці карысць грамадству 
і атрымаць разам з гэтым годнае матэрыяльнае і маральнае заахвочванне – гэта тое, 
што ў ідэале кожны хоча мець ад сваёй работы. 

Змоладу трЭба ў работу 
ўцягвацца

Згубілася 85-гадовая 
ягадніца

У Шумілінскам раёне 
працяглы час з сярэдзіны 
ліпеня  шукалі згубіўшуюся 
ягадніцу, паведамілі 
каррэспандэнту БелТА 
ў Віцебскім вобласным 
кіраванні МЧС. 

Паведамленне аб 
надзвычайным здарэнні 
паступіла 17 ліпеня. Дзве 
жыхаркі гарадскога пасёл-
ка Шуміліна накіраваліся за 
чарніцамі ў лес каля вёскі 
Мурашкі Коўлякойскага 

сельсавета. У лесе ягадніцы 
разышліся, і таму аб месцы 
знаходжяння адзін-аднаго 
не ведалі. К прызначан-
наму часу 85-гадовая 
пенсіянерка не вярнулася. 
А другая жанчына заявіла 
аб знікненні.

З г у б і ў ш а я с я 
пенсіянерка у дабавак к 
сталаму ўзросту хварэе 
на сахарны дыябет, страч-
вае свядомасць. Жанчы-
ну працглы час шукалі 

супрацоўнікі Шумілінскага 
РАУС і мясцовыя жыха-
ры. Але ніякага выніку 
не атрымалі. І хутчэй за 
ўсё жанчына загінула. 
Спецыялісты адзнача-
юць, што становішча маг-
чыма было выправіць 
у першыя дні, калі да 
пошуку выкарысталі б 
верталёт. Але да гэтага 
сродк увыратавальнікі не 
прыбеглі…

Сённяшнія гарадскія ўлады не 
далі памяшкання для паэтычнай 
вечарыны і таму арганізатары 
правялі яе на адзінай вольнай 
у горадзе пляцоўцы. Рэклама 
ў інтэрнеце была, але людзей 
прышло няшмат. Дэградацыя гра-
мадства, наўмысна адлучанага 
ад сапраўднага мастацтва робіць 
сваю справу. Грамадзе, для 
якой няма патрэбы ў зносінах 
з сапраўднай літаратурай і 
сапраўдным паэтам, наканавана 
поўнае спрашчэнне і прымітывізм, 
які ўжо і пануе наўкола.

Спадар Уладзімір чытаў свае 
новыя і старыя вершы, адказваў 
на пытанні прысутных. Публіку 
цікавілі новыя звесткі пра апошнія дні Купа-

лы, стаўленне да Лукашэнкі... 
Ян Сведка.

сустрЭча З уладЗімірам някляевым
23 ліпеня ў Віцебску ў “Еўрапейскім клубе адбылася сустрэча са знаным беларускім 

паэтам Уладзімірам Някляевым. 

Подарок к юбИлею 
Государственный дея-

тель заботится о своем 
народе и, если требует-
ся, жертвует собой. По-

литик же думает прежде 
всего о себе и, если тре-

буется, добивается для 
себя наибольшей выгоды 

за счет своего народа. 
Вильм Швебель

Как-то незаметно, без 
официозной помпез-
ности и необходимо-

го ритуала прошел юбилей 
события, кардинально из-
менившего жизнь десяти-
миллионной страны. 15 
лет назад на первых прези-
дентских выборах победил 
Александр Лукашенко. 

Находиться у власти 
полтора десятка лет в 
стране, расположенной в 
центре Европы, на рубеже 
ХХ — ХХI веков — это уни-
кальный феномен, который 
уже много лет пытаются 
объяснить белорусские и 
зарубежные эксперты. 

За это время А. Лука-
шенко не раз попадал в 
критические ситуации, 
когда многие считали, что 
он загнан в угол, ему уже 
не выбраться. Но белорус-
ский лидер всегда успешно 
выходил из них с неболь-
шими потерями для себя и 
большими для страны.

Одним из важных при-
чин политической выжива-
емости А. Лукашенко есть 
острое политическое чутье, 
умение чувствовать угрозы 
и быстро реагировать на 
них. Любопытно просле-
дить за эволюцией полити-
ческой линии А. Лукашен-
ко, точнее было бы сказать, 
политико-идеологической 
мимикрией. 

Нужно напомнить, что 
в начале своего правления 
он провозгласил курс на 
объединение с Россией, 
которое рассматривал не 
иначе как начало реанима-
ции СССР. Под этот проект 
была возвращена совет-
ская государственная сим-
волика, русский язык. 

Но вот несколько лет 
назад произошел поворот 
в сторону укрепления не-
зависимости Беларуси, на-
чалось дистанцирование 
от Москвы, Россия была 
объявлена главной угро-
зой белорусской государ-
ственности. 

Еще один политический 
кульбит. В 1990-е годы За-
пад назывался коварным 
врагом, который даже во 
сне мечтает завоевать Бе-
ларусь. А. Лукашенко на-
стойчиво повторял, что 
следующей за Югославией 
жертвой агрессии станем 
мы. Теперь же уже в тече-
ние года Минск вдруг уви-
дел в ЕС партнера, у кото-
рого просит денег. 

Еще более интересные 
развороты произошли в 
экономической сфере. Лю-
бопытно вспомнить, что в 
начале 1990-х годов, ког-
да А. Лукашенко еще имел 
статус депутата Верховно-
го Совета Беларуси, он был 
яростным сторонником 
рыночной экономики, рез-
ко критиковал тогдашние 
белорусские власти за тор-

можение реформ, высту-
пал за частную собствен-
ность, называл колхозную 
систему феодальной. Став 
президентом, он радикаль-
но поменял свои взгля-
ды. Сама идея рыночных 
реформ была объявлена 
зловещим планом Запада, 
рупором которых по разру-
шению нашей экономики 
стал МВФ. И вот теперь А. 
Лукашенко провозгласил 
курс на либерализацию, 
соглашается с рецептами 
МВФ, всячески завлекает 
западный капитал в Бела-
русь. 

Все это можно назвать 
беспринципностью и ци-
низмом, а можно — поли-
тической гибкостью. Все 
зависит от точки отсчета.

Но был один вопрос, по 
которому его политическая 
линия не менялась ни разу 
за 15 лет. Это вопрос об 
укреплении и удержании 
неограниченной и никем 
не контролируемой власти. 
Его власти. Собственно вся 
социальная модель, кото-
рая тщательно и скрупулез-
но формировалась годами, 
подгонялась под решение 
этой задачи. Ей были под-
чинены все повороты и зиг-
заги политической линии. 
В результате он построил 
систему, в рамках которой 
смена власти невозможна 
в принципе.

До конца прошлого года 
белорусская социальная 
модель действовала, ка-
залось бы, в оптимальном 
режиме. Российские субси-
дии не только не сократи-
лись, как грозил В. Путин, 
а даже увеличились. Цены 
на нефтепродукты росли, а 
вместе с ними — зарплаты 
и потребительский бум в 
стране. Вроде бы достой-
ный итог 15-летнего прав-
ления. С такими результа-
тами можно было смело 
вступать в новую избира-
тельную кампанию.

И тут появилась оче-
редная ловушка. В виде 
подарка к юбилею грянул 
кризис. Он поставил под 
сомнение всю прежнюю 
социально-экономическую 
политику. Оказалась, что 
модель административной 
экономики плохо адапти-
руется к негативным из-
менениям окружающей 
среды. Среди множества 
проблем, вставших перед 
руководством Беларуси, 
самой острой стал нарас-
тающий дефицит внешне-
торгового баланса. Вариан-
тов ее решения несколько. 
Прежде всего, можно полу-
чить внешние кредиты, что 
сейчас и делают белорус-
ские власти. Или обвалить, 
резко девальвировать бе-
лорусский рубль со всеми 
вытекающими отсюда угро-
жающими последствиями 
для банковской системы 
и социальной стабильно-
сти. Или начинать глубо-
кие реформы, призванные 
перестроить экономику на 
рыночный лад, что всег-
да очень болезненно для 
общества, привыкшего к 
государственному патер-
нализму.

Внешний кредитный до-
пинг имеет свои пределы. 
Деньги пока дают, а Россия 
и МВФ даже вступили в со-
ревнование, кто быстрее и 
больше выделит кредитов 
Беларуси. Но финансовые 
ресурсы выделяют под 
определенные условия, ко-
торые очень неприятны. 

Лукашенко часто уверя-
ет, что весь мир перенима-
ет передовой белорусский 
опыт государственного 
регулирования экономики. 
Но вот сейчас выясняет-
ся, что наоборот, Беларусь 
вынуждена под давлением 
МВФ брать на вооруже-
ние рыночные механизмы. 
Кредит Международного 
валютного фонда выделя-
ется с условием либерали-
зации экономики и начала 
серьезной приватизации. 

Россия же требует пере-
дать российскому капиталу 
белорусские предприятия, 
плюс выставляет полити-
ческое условие: признание 
Южной Осетии и Абхазии. 

Таким образом, правя-
щая команда оказалась пе-
ред новыми, неизвестными 
ранее вызовами, которые 
настоятельно требуют бо-
лезненных изменений бе-
лорусской социальной мо-
дели. А. Лукашенко попал 
в очередную засаду. И это 
в канун президентских вы-
боров в конце следующего 
года. 

Конечно, весьма ве-
роятно, что А. Лукашенко 
удастся и на этот раз всех 
обдурить: кредиты взять, 
пообещать выполнить 
требования кредиторов, 
подписать необходимые 
документы, а в реальности 
все саботировать, имити-
ровать, тянуть резину и пр. 
Кстати, Россия имеет бога-
тый негативный опыт дого-
ворных отношений с бело-
русским руководством. 

Но чтобы и теперь вы-
путаться из критической 
ситуации, нужно проявить 
виртуозное мастерство 
как в отношениях с внеш-
ним миром, так и для осто-
рожных перемен внутри 
страны. Вряд ли на это 
способна старая команда, 
приспособленная работать 
в благоприятных условиях, 
привычными методами. 
Например, нынешние чле-
ны правительства вряд ли 
понимают, какие угрозы 
экономике проистекают от 
кризиса, какими послед-
ствиями он грозит. В этом 
можно было убедиться 
много раз. Руководители 
правительства продолжа-
ют заверять, что никаких 
серьезных проблем в эко-
номике нет, скоро кризис 
закончится и все вернется 
на круги своя.

Нужны новые идеи, но-
вые подходы и новые люди, 
кадры кризисного призыва, 
может быть даже за преде-
лами нынешней кадровой 
обоймы. А вот как раз этого 
А. Лукашенко очень боится. 
Горбачевская перестройка 
тоже начиналась с переме-
ны стиля, внешних форм, 
людей и идей. Все осталь-
ное пришло потом.

Беларускія ўлады знайшлі яшчэ адзін 
спосаб папоўніць бюджэт ва ўмовах 
эканамічнага крызісу.

Аляксандр Лукашэнка вызваліў у дасудо-
вым парадку ад крымінальнай адказнасці 45 
чалавек, якія пакрылі шкоду, прычыненую ў 
выніку злачынства ў галіне эканомікі, а такса-
ма памілаваў 21 асуджанага да пазбаўлення 
волі.

Як паведамляюць афіцыйныя СМІ, адпа-
ведныя указы падпісаныя 9 ліпеня 2009 года.

Нагадаем, што ў Крымінальны кодэкс 
Беларусі была ўключаная артыкул 881 (вы-
зваленне ад крымінальнай адказнасці ў сувязі 
з добраахвотным пакрыццём прычыненай 
шкоды. Такім чынам беларускія ўлады знайшлі 

яшчэ адзін спосаб папоўніць бюджэт ва ўмовах 
эканамічнага крызісу.

Раней газета «Ежедневник» паведамля-
ла, што «ў Беларусі штомесяц вызваляюц-
ца ад крымінальнай адказнасці за буйныя 
эканамічныя крадзяжы 20–30 асоб, што 
пакрылі даказаную следствам шкоду, нанесе-
ную іх дзеяннямі. Сярэдні памер пакрыцця – 
500 тыс. даляраў».

Такім чынам, 20–30 злачынцаў з сярэднім 
узроўнем пакрыцця шкоды ў 500 тыс. даляраў. 
Гэта атрымліваецца, што штомесяц на прода-
жы індульгенцый дзяржава зарабляе 10–15 
млн даляраў. Н год атрымліваецца аж 180 млн 
«зялёных» – добрае дапаўненне да бюджэту. 

45 арыштаваных 
бізнэсмэнаў 
выкупілі сабе волю

беларусь зноў 
несвабодная краіна

П р а в а а б а р о н ч а я 
арганізацыя Freedom House 
выпусьціла штогадовы 
агляд стану палітычных і 
грамадзянскіх свабодаў у 
сьвеце. 

Дакумэнт называецца 
«Свабода ў сьвеце 2009» і 
аналізуе стан свабоды ў 193 
краінах. Беларусь зноў на-
званая ў ліку несвабодных 
краінаў. 

Паводле праваабаронцаў, 
у мінулым годзе 89 краінаў 
можна аднесьці да катэгорыі 
свабодных, гэта на адну краіну 
менш чым летась. Ва ўмовах 
свабоды пражывае звыш трох 
мільярдаў чалавек, альбо 
46 працэнтаў ад сусьветнага 
насельніцтва. 62 краіны (на 2 
больш чым летась) названыя 
«часткова свабоднымі». 

«Несвабоднымі» названыя 
42 дзяржавы (на адну менш 
чым летась), у якіх жывуць 34 
працэнта насельніцтва Зямлі. 
Трэба, аднак, адзначыць, што 
звыш палову ад гэтай лічбы 
складае насельніцтва самай 
вялікай несвабоднай краіны 
– Кітаю. 

Па выніках 2008 году тры 
краіны палепшылі свой статус 
і перайшлі з катэгорыі несва-
бодных да часткова свабод-
ных – Пакістан, Мальдывы, 
Бхутан. Тры краіны пайшлі ўніз 
-- Сенегал цяпер толькі част-
кова свабодны, а Аўганістан і 
Маўрытанія перайшлі з част-
кова свабодных у катэгорыю 
несвабодных

Усяго ж за 2008 год 34 
краіны пагоршылі свае 
паказьнікі, і толькі 14 
палепшылі, хаця правааба-
ронцы адзначаюць, што ў 
большасьці выпадкаў пагар-
шэньне было нязначным 

Палітычныя і 
грамадзянскія свабо-
ды арганізацыя Freedom 
House ацэньвае паводле 
сямібальнай шкалы, дзе 1 
– гэта найлепшая адзнака, 
7 –найгоршая. Краіны, якія 
атрымліваюць адзнаку 1 і 2 – 
называюцца свабоднымі, 3, 4 і 
5 – «часткова свабоднымі», 6 і 
7 – «несвабоднымі».

У катэгорыі «Палітычныя 
правы» Беларусь атрымала 
найгоршую адзнаку – 7 балаў, 

у катэгорыі «Грамадзянскія 
свабоды» – 6 балаў. 

«Спадзяваньні, што Лу-
кашэнка аслабіць сваю хват-
ку ў Беларусі, апынуліся 
ілюзорнымі», -- пішуць аўтары 
Freedom House, узгадваючы 
асноўныя падзеі мінулага году. 
У жніўні 2008 беларускі рэжым 
вызваліў палітычных зьняво-
леных і пагадзіўся дапусьціць 
на парлямэнцкія выбары 
міжнародных назіральнікаў. 
Аднак, назіральнікі прыйшлі 
да высновы, што выбары не 
адпавядалі міжнародным 
стандартам, і ніхто з апазыцыі 
не апынуўся ў парлямэнце. Ад-
начасова, рэжым прыняў но-
выя папраўкі ў заканадаўства, 
якія ўзмацнялі кантроль 
нам мэдыямі і пашыралі яго 
на Інтэрнэт. Не гледзячы на 
моцны інтарэс Эўразьвязу ў 
паляпшэньні дачыненьняў, 
адсутнасьць дэмакратычных 
рэформаў у Беларусі робіць 
любы прагрэс надзвычай 
складаным – робяць высно-
ву праваабаронцы з Freedom 
House.

Замежныя смі пра флірт лукашэнкі
Эўрапейскія аглядальнікі адзначаюць, 

што беларускі рэжым апошнім часам 
робіць усё больш сыгналаў у бок Захаду, 
насуперак прывілеяванаму характару 
стасункаў з Расеяй, якія апошнім часам 
пагаршаюцца.

Нягледзячы на відавочныя празаходнія 
крокі, Менск усё ж ня мае сродкаў, каб атры-
маць «развод» ад Масквы, мяркуе францу-
ская Le Temps.

Чаго толькі ні рабіў апошнім часам Лу-
кашэнка, каб пазбавіцца мянушкі «апошні 
дыктатар Эўропы», адзначае аўтар арты-
кула. Беларускі кіраўнік вызваліў летась 
палітвязьняў у абмен на прыпыненьне 
візавых санкцыяў ЭЗ, потым атрымаў маг-
чымасьць сустрэцца з папам рымскім 
ды з італьянскім прэм’ерам Бэрлюсконі, 
скарыстаў магчымасьць узяць удзел у пра-
граме «Ўсходняга партнэрства», нягледзячы 
на крытычныя заявы Масквы ў бок Брусэлю з 
гэтай нагоды. Таксама Лукашэнка выказаўся 
за аднаўленьне стасункаў з ЗША.

Гэтая абыходлівасьць з Захадам сапсава-
ла стасункі са «старэйшым братам». Масква 
абвясьціла Беларусі «малочную вайну», а 
«Газпром» выступіў з пагрозамі скараціць 
пастаўкі газу ў выпадку, калі Менск не ліквідуе 
запазычанасьць у 175 мільёнаў эўра.

Як піша Le Temps, Лукашэнка, знаходзя-
чыся ў эканамічнай залежнасьці ад Расеі, 
імкнецца лявіраваць паміж Захадам і Ма-
сквой. Ён спрабуе атрымаць выгаду ад спра-
вакаванай ім жа самім дыпляматычнай 
напружанасьці. Магчыма, якраз дзякуючы 
такой палітыцы не вядомы нікому 15 гадоў 
таму папуліст і трымаецца пры ўладзе, адзна-
чае францускае выданьне.

Як піша лібэральнае нідэрляндзкае 
інтэрнэт-выданьне Рluspost, найбліжэйшым 
часам новы старшыня ЭЗ — Швэцыя — 
плянуе абмеркаваць пэрспэктывы пашы-
рэньня Зьвязу, у тым ліку і праз далучэньне 
такіх усходнеэўрапейскіх краін, як Украіна, 
Малдова ды «апошняя дыктатура Эўропы» 
— Беларусь. Пытаньне эўрапейскіх межаў 
выклікае апошнім часам самыя гарачыя 
спрэчкі і дыскусіі ўнутры аб’яднанай Эўропы. 
У той час як кансэрватыўныя палітыкі са 
«старой Эўропы» выступаюць рэзка супраць 
далейшага пашырэньня эўрапейскіх межаў, 
прадстаўнікі новых краін — сяброў ЭЗ, а 
таксама лібэральныя эўрапейскія палітыкі 
лічаць ідэю далучэньня Беларусі ды Ўкраіны 
да Зьвязу слушнай і ня менш лягічнай, чым 
уступ у арганізацыю мусульманскай Турэч-
чыны.

СЬВIТАНАК

Более 50 активистов оппозиции были 
задержаны 16 июля, в День солидарности, в 
Минске и регионах Беларуси. Арестовывали 
и избивали демократов сотрудники мили-
ции и оМоНа. 

Первыми у следственного изолятора на 
улице Володарского в Минске были арестова-
ны и избиты активисты гражданской кампании 
«Европейская Беларусь». Около 17.40 к оппози-
ционерам, которые проводили акцию солидар-
ности с политзаключенными у следственного 
изолятора на улице Володарского в Минске, 
подбежали сотрудники силовых структур в 
штатском и стали их избивать. Шестерых чело-
век затащили в автобус и отвезли в Московский 
РУВД Минска. Среди задержанных -- молодеж-
ный лидер Евгений Афнагель, активисты «Евро-
пейской Беларуси» Олег Ладутько, Максим Ви-
нярский, Полина Курьянович, Полина Дьякова, 
Владимир Кумец. 

Как активисты успели сообщить по теле-
фону, сотрудники милиции избивали их даже в 
самом РУВД.

Затем сотрудники милиции стали прово-
дить задержания молодежных активистов под 
предлогом установления личности. Только в 
районе Октябрьской площади были задержа-
ны около 20 человек. Среди них -- активисты 
организации «Молодые демократы» Алек-
сандр Сергеенко, Юрий Фабишевский, Михаил 
Пашкевич, Сергей Клюев, Александр Степанен-
ко. Все задержанные находились в милиции на 
станции метро «Октябрьская».

На площади Независимости возле Октябрь-
ской площади в Минске были арестованы ак-
тивисты «Маладога Фронта», которые вышли 
туда с портретами политзаключенного Артема 
Дубского. Были арестованы Николай Демиден-
ко, Павел Курьянович, Рита Король, Дмитрий 
Ясевич, Артем Литвинов. Задержанных также 
отвезли в Московский РУВД Минска.

На Октябрьской площади Минска также ве-
чером 16 июля были задержаны ряд молодеж-
ных активистов. По данным «Радыё Свабода», 
не менее 10. Среди задержанных – молодеж-
ные лидеры Андрей Ким и Артур Финькевич. 

Задержанных в Минске активистов оппо-
зиции стали освобождать из Московского и 
Центрального РУВД Минска без составления 
протоколов после 21.00. Многих из них в нару-
шение закона продержали в отделениях мили-
ции больше трех часов.

- Спадар Аляксандр, як 
праходзіць рэабілітацыя 
пасля аперацыі, што ка-

жуць медыкі, колькі зойме часу гэты 
працэс?

- Я апярэджваю графік рэа-білітацыі. 
Працэс прадугледжвае пяць–шэсць 
месяцаў, разлічваю, што прайду яго знач-
на хутчэй.

- Чым займаецеся ў гэты час, калі 
плануеце аднавіць актыўную дзей-
насць?

- Многа чытаю, карыстаюся хуткім 
інтэрнэтам, прымаю гасцей, рых-
тую экспазіцыю для Берштаўскага 
этнаграфічнага музею. Як цудоўна мець 
столькі часу для сваёй сям’і!

З верасня вярнуся на працу ў Мінск і 
буду актыўна ўдзельнічаць у падрыхтоўцы 
Беларускага Еўрапейскага Форуму, які 
пройдзе напрыканцы лістапада.

- Як ідзе падрыхтоўка да 
Еўрапейскага форуму, што ўжо зро-
блена для яго правядзення?

- Мы правялі каардынацыйныя 
рэгіянальныя сходы, вызначыліся з 
прадстаўніцтвам на Форуме. Зараз пачы-
наюцца раённыя сходы. Першыя будуць у 
Мінскай вобласці - у Смалявічах 6 жніўня і 
ў Клецку 9 жніўня.

Асноўная частка сходаў, а іх будзе 85, а 
можа і больш, пройдзе ў верасні-пачатку 
кастрычніка. На сходы мы запрашаем усіх 
зацікаўленых людзей. Там таксама будуць 
прысутнічаць вядомыя грамадскія дзея-
чы з Мінска і вядомыя эксперты.

- Пасля прарасійскіх выказван-
няў Сяргея Калякіна лідэры руху 
«За Свабоду» заявілі, што не бачаць 
мэтазгоднасці ў выбары адзінага кан-
дыдата ў межах АДС, але вы на гэты 
конт пакуль не выказаліся. Якім чынам 
магчымае абранне адзінага кандыда-
та і ці магчымае наогул ў сённяшніх 
умовах?

- Яшчэ на апошнім Кангрэсе дэмсілаў 
у 2007 годзе я казаў, што эфектыўная 
кааліцыя магчымая толькі на падставе 
ясных каштоўнасцяў, а не на АДСаўскім 
прынцыпе «супраць каго сябруем». Улада 
не мае ідэалогіі, гэта яе вялікая слабасць. 
З ёй трэба змагацца з «ідэяй» і «за ідэю».

Мая прапанова была простая: АДС вар-
та захаваць як круглы стол двух блокаў: 
правацэнтрысцкага праеўрапейскага і 
левага, прамаскоўскага. Іх яднае імкненне 
да дэмакратыі і свабоды. Многія рэчы мы 
маглі б рэальна рабіць разам, але шчыра 
і зразумела з нашага боку прапанаваць 
грамадству дзве альтэрнатыўныя мадэлі 
развіцця краіны. Трэба адказваць людзям 
адкрыта: ці мы выбіраем шлях у Еўропу, ці 
будуем Саюзную дзяржаву хутчэй і лепш 
за сённяшняга беларускага кіраўніка. Гэта 
несумяшчальныя рэчы.

АДС ізноў спрабуе аб’яднаць ўсіх, 
хто проста «СУПРАЦЬ Лукашэнкі». Аднак 
сітуацыя ў Беларусі сёння не рэвалю-
цыйная. Людзі ў большасці схільныя да 
зменаў, але эвалюцыйных, хочуць ве-
даць, ЗА ШТО выступаем мы, чакаюць ад 
нас альтэрнатыўнай пазітыўнай стратэгіі 

развіцця краіны, а не заклікаў на бары-
кады. Яны жадаюць пачуць адназначныя 
адказы: якой будзе наша эканамічная, са-
цыяльная, культурная, кадравая палітыка, 
які будзе геапалітычны выбар Беларусі.

АДС – сукупнасць ідэалагічна і функ-
цыянальна разнастайных, часам нават 
антаганістычных арганізацыяў з рознымі 
мэтамі. У межах гэтай кааліцыі гадамі спра-
буюць знайсці агульную мову празаходнікі 
і прамаскоўцы. Не дзіўна, што вынікам 
іхняй дзейнасці часцей за ўсё з’яўляюцца 
чарговыя працэдуры ўзаемадзеяння і бя-
сконцыя заявы. АДС у прынцыпе не можа 
выпрацаваць паслядоўную і несупярэч-
ную выбарчую праграму.

Зададзім сабе простае пытанне: ці мы 
можам публічна даць слова падтрымаць 
рухам на выбарах любога АДСаўскага 
«адзінага», калі ім можа стаць асоба, якая 
закліча прызнаць Паўднёвую Асецію і 
Абхазію, далучыць частку Украіны да Расіі, 
паабяцае ўвесці ў нас расейскі рубель і 
будаваць саюзную дзяржаву?

Сёння мы не верым, што вызначэнне 
«адзінага» па схеме АДС аб’яднае дэма-
кратычныя сілы і ўзрушыць грамадства.

Стварэнне рэальнай кааліцыі з абран-
нем адзінага кандыдата – важная ўмова 
для паспяховай прэзідэнцкай кампаніі. 
Але гэта не мэта, а сродак. Можна займац-
ца ізноў «рытуальнымі танцамі» пад за-
межную музыку, але ці гэта ўсё, на што мы 
здольныя?

ПРА РЫТУАЛЬНЫЯ ТАНЦЫ 
АПАЗІЦЫІ 

массовые аресты 
И ИЗбИенИя 
оППоЗИцИонеров 

колькі каШтуе ПерШакласнік у беларусі і літве
БЕЛАРУСЬ: СІМВАЛІЧНАЯ ДА-

ПАМоГА 
Падрыхтоўка дзіцяці да школы – 

справа, якая патрабуе не толькі часу, 
але і грошай. Сёлетнія беларускія 
першаклашкі “абыдуцца” бацькам ні 
многа ні мала ў паўмільёна рублёў, і 
гэта яшчэ не мяжа. 

Сем’і, якія не могуць дазволіць 
сабе такую суму, мусяць разлічваць 
толькі на сябе: купляць канцтава-
ры на базары, што танней, альбо 
абыходзіцца таварамі беларускай 
вытворчасці. Атрымаць ад дзяржа-
вы сімвалічную дапамогу да 1 верас-
ня (30 % ад бюджэту пражытачнага 
мінімуму) могуць толькі шматдзет-
ныя сем’і, і ніхто больш.

Беларускі першакласнік
Карыстанне падручнікамі 

Прыкладна 15 тысяч у год
Школьная форма Касцюм 

– 105–140 тысяч;
чаравікі – 80–100 тысяч;
кашуля – 10–15 тысяч;
спартыўны касцюм – 45 тысяч 

(беларускае трыко), што лепш вы-
глядае – ад 55 тысяч і вышэй;

кеды – каля 70 тысяч
Ранец (расейскі або нямецкі) 

для 1–4 класаў 50–60 тысяч
Набор канцтавараў (спіс можа 

вар’іравацца ў залежнасці ад 
школы) Каля 100–150 тысяч

Харчаванне Каля 2,5 тысячы 
ў дзень абед, экспрэс-сняданак 
бясплатна

Група прадоўжанага дня 
Аплачваецца толькі харчаванне – 
каля 50 тысяч у месяц

Набыць неабходнае – не прабле-
ма

Знайсці ўсё неабходнае для шко-

лы зараз нескладана. Прыязджае-
це ў “Дзіцячы свет”, ГУМ альбо ЦУМ 
– і вам прама па спісе, які вісіць у 
кожнай школе, падбяруць усё, што 
патрэбна: ад алоўкаў да школьнай 
формы. Адзенне для першаклашак 
абавязкова павінна быць дзелавым, 
аднак адзінага крою ці колеру не 
існуе – на што хопіць бацькоўскіх 
грошай. Падручнікі купляць не трэ-
ба: іх спіс кожны год мяняецца, таму 
прасцей заплаціць за карыстанне, 
чым набываць свае.

– Я лічу, што грошы, якія патрэб-
ны на падрыхтоўку дзіцяці да шко-
лы, немалыя, тым больш што гэтага 
хопіць толькі на адзін год, – кажа пе-
дагог Наталля, маці першакласніка. 
– Зэканоміць таксама складана, бо 
танныя алоўкі за 2 тысячы маюць 
звычку развальвацца прама ў тачыл-
цы, зручней заплаціць 5–6 тысяч, 
каб быць упэўненым у іх якасці. Што 
тычыцца спартыўнай формы, то я не 
адважылася купіць свайму сыну тан-
ны беларускі варыянт, бо ён вельмі 
нагадвае савецкае трыко – гэта про-
ста жах! Лепш крыху пераплаціць за 
знешні выгляд – усё роўна канчатко-
вая сума набягае вялікая.

У звычайных сярэдніх школах, 
акрамя здачы грошай на харчаванне 
і набыцця канцтавараў, ад бацькоў 
першакласнікаў, якія ідуць у школу 
згодна з месцам рэгістрацыі, нічога 
больш не патрабуюць. Аднак у іншых 
навучальных установах бацькоў мо-
гуць чакаць розныя “сюрпрызы”.

НЕПРЫЕМНЫЯ СюРПРЫЗЫ
– Яшчэ напярэдадні навучальна-

га года гімназія, у якую я аддавала 
дачку, намагалася сабраць з бацькоў 
грошы за амартызацыю парт, – абу-
раецца Кацярына, рэкламны ме-

неджэр. – Такое “раскручванне” на 
грошы я бачыла ўпершыню. Я не 
заплаціла, і стаўленне да дзіцяці 
было адпаведнае. Выцерпеўшы 
колькі год, мы перайшлі ў звычай-
ную школу – менш клопату.

– Мы паступалі ў школу не па мес-
цы рэгістрацыі (тады яшчэ прапіскі), 
і, каб дзяцей прынялі ў школу, баць-
кам прыйшлося скідвацца на новыя 
свяцільні, – дзеліцца вопытам баць-
ка са стажам Сяргей. – Ужо ў першы 
год быў створаны бацькоўскі камітэт, 
які збірае грошы на патрэбы дзяцей. 
Толькі нярэдка гэтыя сродкі трацяц-
ца на рамонт, а не на паходы ў тэатр. 
І гэта недапрацоўка нашай сістэмы 
адукацыі, а не настаўнікаў, якія так-
сама атрымаюць па карку, калі не 
збяруць патрэбную суму.

Што ж, як кажуць, вучэнне – 
святло, і тыя, хто да яго цягнец-
ца, вымушаны мірыцца з усімі 
патрабаваннямі.

Літоўскі першакласнік
Рабочыя сшыткі і падручнікі 

 117 000–140 000 руб
Школьная форма 

 292 500–351 000 руб – пры 
неабходнасці пашыву ў атэлье 
(калі школа падпісала дамову і 
ўся форма шыецца па адных ля-
калах)

Артапедычны ранец
Ранец звычайны 127500 

– 631 700 руб
ад 35 000 руб
Набор канцтавараў (спіс можа 

вар’іравацца ў залежнасці ад 
школы)

– блок офіснай паперы для 
друку (не ва ўсіх спісах);

– ручка пёравая (абавязко-
ва) ад 35 000 руб. і вышэй 

– у залежнасці ад фінансавых 
магчымасцяў

– ад 17 500 руб;
– 9 300–41 000 руб
Харчаванне 11700–17500 руб 

у дзень
Група прадоўжанага дня 

каля 152 000 руб. за месяц
3,45 літа=1 еўра

ЛІТВА: КРЫЗІСНЫ ВАРЫЯНТ
Віленчукі, калі іх дзеці дасяга-

юць 6 альбо 7 гадоў, мусяць выра-
шаць, у якую школу аддаваць дзіця, 
бо дакументы можна падаць у лю-
бую віленскую школу ці гімназію. 
Праўда, гэта яшчэ не значыць, што 
дзіця туды возьмуць. У гутарках 
пра школу (асабліва ў мультына-
цыянальных кампаніях) абавязкова 
ўдакладняецца, з якой мовай наву-
чання будзе школа. Акрамя, зразуме-
ла, літоўскіх, у Вільні ёсць польскія, 
рускія, беларуская і яўрэйская шко-
лы.

У ШКоЛУ ПРАЗ ПСІХоЛАГА
Нарэшце, выбар зроблены. Ця-

пер трэба ў школу трапіць. Дзіцячы 
псіхолаг пільна сочыць за тым, каб 
бацькі (з-за сваіх амбіцый ці яшчэ па 
якіх прычынах) не скралі ў малечы 
год дзяцінства. Гутарка з псіхолагам 
праходзіць пры зачыненых дзвя-
рах і доўжыцца каля гадзіны. 
Здаўшы іспыт, малыя атрымліваюць 
афіцыйную паперу з пячаткай і за 
подпісам дырэктара, у якой псіхолаг 
пацвярджае гатоўнасць дзіцяці да 
навучання ў школе.

Далей надыходзіць самы 
ўлюбёны для ўсіх школьнікаў 
этап – падрыхтоўка матэрыяль-
най базы. Бацькі першакласнікаў 
атрымліваюць спіс канцтавараў і 

іншых неабходных рэчаў, якія му-
сяць набыць дзіцяці. У спісе каля 
30 найменняў. Цікавай асаблівасцю 
з’яўляецца тое, што кожны 
першакласнік павінен мець пёра-
вую ручку. Дзеці ў пачатковай школе 
пішуць менавіта такімі. 

І прыгожа, і нядорага не 
атрымліваецца

Маці адной з сёлетніх 
першакласніц падзялілася з намі 
сваім поглядам на фінансавы 
бок справы: “Мы яшчэ не ўсё 
падрыхтавалі, але грошай патрацілі 
ўжо дастаткова. Вось ручку купілі за 
30 LT з гумавым наканечнікам, каб 
пальчыкі не стамляліся, на астатнія 
дробязі канцылярскія расходавалі 
каля 100 LT. З формай пакуль не 
вырашылі, бо хацелася б і прыгожую, 
і недарагую, але спалучыць гэта не 
ўдаецца. Атрымліваецца – альбо 
шыць у атэлье, альбо беларускую 
(на базары школьны камплект бе-
ларускай вытворчасці каштуе 30 LT. 
– Аўт.). Увогуле ж я планую патраціць 
500–600 LT на тое, каб апрануць дач-
ку, плюс ранец з усім неабходным”.

Што ж рабіць тым бацькам, якія 
фінансава не ў стане сабраць дзіця 
ў школу? Па літоўскіх законах, калі 
на аднаго члена сям’і прыходзіцца 
менш за 525 LT, усе школьнікі, а так-
сама садаўскія дзеці з падрыхтоўчай 
групы атрымліваюць разавую дапа-
могу ў памеры 156 LT на канцтавары і 
бясплатнае харчаванне. Праўда, гэта 
на паперы, а што будзе на пачатку 
навучальнага года – яшчэ паглядзім. 
Крызіс на дварэ.

Ірына СІНІЦА,
Ларыса ШАПАВАЛАВА.

Лідэр руху «За Свабоду» даў інтэрв’ю www.udf.by і распавёў, як праходзіць курс рэабілітацыі пасля склада-
най аперацыі на суставе, калі плануе далучыцца да актыўнага грамадскага жыцця і што думае наконт некато-
рых выказванняў партнёраў па АДС. 

Мы не збіраемся даказваць, што жыць ТАМ лепей, чым ТУТ (альбо наадварот). У нашых планах паказаць вам толькі лічбы і факты.


